
Yfirlýsing höfundar 

Hér með lýsi ég því yfir að ritgerð þessi er byggð á mínum eigin athugunum, er 

samin af mér og að hún hefur hvorki að hluta né í heild verið lögð fram áður til hærri 

prófgráðu.  

Ágrip 

 

Þótt margt hafi verið rannsakað og skrifað um reyniviðinn og skógræktendur 

undanfarinna áratuga unnið að kynbótum, útbreiðslurannsóknum og vaxtamælingum 

vantar enn nokkuð á að þekking á reynivið jafnist á við þekkingu greinarinnar á 

ýmsum öðrum tegundum.  Því var ákveðið að ráðast í afkvæmatilraun, þar sem leitað 

væri að einstaklingum innan tegundarinnar sem gætu gefið af sér afkvæmi með 

góðan vöxt,  lifun og gott viðnám gegn reyniátu og kali 

Árið 2003 var safnað berjum af fallegum reyniviðartrjám víða um land. Fræ var tekið 

úr berjum, hreinsað og sáð veturinn 2003 að Tumastöðum í Fljótshlíð.  Þaðan voru 

svo afhentar ársgamlar plöntur vorið 2005 og þær gróðursettar í  blokkartilraun á 

tveim stöðum, að Vöglum á Þelamörk í Eyjafirði, og í Hellismýri við Selfoss. Voru 

plönturnar gróðursettar í júní og júlí 2005 og voru alls gróðursettar rúmlega 2000 

plöntur.  

Úttekt tilraunarinnar fór fram haustið 2007 og var lifun, vöxtur,  kal og brum hverrar 

plöntu skráð. Lítill sem enginn munur var á milli afkvæma hvað varðar ofantalda 

þætti. Þó var tölfræðilega marktækur munur á lifun og kali á milli afkvæmahópa á 

Vöglum.  

Í verkefninu var lagt upp með þá tilgátu að marktækur munur væri milli 

afkvæmahópa reyniviðar hvað varðaði lifun, vöxt, kal og heilbrigði bruma. Ekki 

tókst að sanna þessa tilgátu. Líklegt er að á næstu árum komi í ljós einhver munur á 

afkvæmum í þessum tilraunum, en endurtaka þarf prófanir með afkvæmahópa 

reyniviðar á fleiri stöðum til að skoða hvort munur sé á lifun og upphafsvexti 

afkvæmahópa reyniviðar. Enn fremur væri áhugavert að gera DNA rannsóknir á 

breytileika og uppruna móðurtrjáa í tengslum við nýjar tilraunir.  

Þakkir 

Margir aðilar komu að þeirri vinnu með mér að mæla,  skrá og túlka niðurstöður 

afkvæmatilraunarinnar sem fjallað er um í þessu ritverki.  

Fyrst og fremst langar mig að nefna föður minn, Hörð Björgvinsson, og tileinka ég 

honum þessa ritgerð, því hún er táknrænn endapunktur á þessum námsáfanga mínum, 

sem hann hefur hjálpað mér í gegn um með óbilandi þolinmæði og velvilja; þúsund 

þakkir fyrir allt og allt pabbi minn.  

Stjórn Suðurlandsskóga og þó aðalega Björn Jónsson framkvæmdarstjóri eiga miklar 

þakkir skildar fyrir hvatningu, þolinmæði og allan stuðninginn við BSc nám mitt við 

Landbúnaðarháskóla Íslands í heild sinni ekki síður en þetta verkefni.    

Samstarfsfólk mitt, Björn Jónsson, Böðvar Guðmundsson, Hrönn Guðmundsdóttir og 

Hallur Björgvinsson þúsund þakkir fyrir alla hjálpina við mælingar, gagnasöfnun, 

ráðleggingar, yfirlestur og þolinmæði. 

Hrefna Jóhannesdóttir, Brynjar Skúlason og Hreinn Óskarsson  eru höfundar 

tilraunarinnar, og þakka ég þeim fyrir að gefa mér færi á að taka þátt í henni með 

þessum skrifum.  

Þresti Eysteinssyni og Halli Björgvinssyni þakka ég góð ráð og leiðsögn með 

afmörkun verkefnisins.  

Starfsfólki Landbúnaðarháskóla Íslands á Hvanneyri og Reykjum þakka ég 

ánægjulegar stundir og frábæra þjónustulund og ljúfmennsku í gegn um allt námið. 

Sérstakar þakkir fá þó Bjarni Diðrik Sigurðsson, Álfheiður Marinósdóttir og Þórunn 

Edda Bjarnadóttir.  

 

Leiðbeinandi minn Hreinn Óskarsson: þakka þér sérstaklega fyrir allar góðu 

leiðbeiningarnar, áhugann sem þú sýndir verkefninu, og ekki síst þolinmæðina í minn 

garð. 

 

Kæra fjölskylda, ættingjar og vinir, hjartans þakkir til ykkar allra.   

1 Inngangur 

1.1. Markmið ritgerðar  

Á síðustu árum hefur margt verið ritað um íslenska reyniviðinn (Sorbus aucuparia).  

Ágætis heimildir um útbreiðslu hans er að finna hjá Náttúrufræðistofnun Íslands á 

Akureyri.  Sigurður Blöndal hefur tekið saman greinargott yfirlit um reyniviðinn 

(Sigurður Blöndal, 2000), og auk þess hefur Arinbjörn Þorbjörnsson (2006) fjallað um 

útbreiðslu reyniviðar.  Arnór Snorrason (2001) hefur gert úttektir á viðarvexti 

reyniviðar. 

Lítið sem ekkert hefur verið unnið að samanburði á staðar afkvæmum reyniviðar hér 

á landi. þó ýmislegt sé vitað um tegundina og merka sögu hennar á Íslandi. Í ljósi 

þess aukna áhuga sem reyniviðurinn hefur fengið sem nytjatré í skógrækt var talið 

tímabært að setja upp afkvæmatilraunir (Brynjar Skúlason o.fl., 2006).  Markmið 

verkefnisins sem ritgerðin fjallar um er að fá svör við þeirri tilgátu hvort munur sé á 

nokkrum afkvæmahópum reyniviðar hvað varðar lifun og vöxt á fyrstu árum eftir 

gróðursetningu.  Tilraunin sem fjallað er um í þessu verkefni er afkvæmatilraun, en 

afkvæmatilraunir eru að öllu leyti eins og kvæmatilraunir nema hvað systkinahópar 

eru prófaðir í stað kvæma  (Þröstur Eysteinsson, 1993).   

Verkefnið er hluti af stærra verkefni sem snýst um að finna góð kvæmi af reyniviði á 

Íslandi og skoða áhrif mismunandi þéttleika skógar á vaxtarform reyniviðar,  þannig 

að samkeppnisgróður þvingi reyniviðinn til að teygja sig upp, án þess að fá grófar 

hliðargreinar. Þetta verður prófað annars vegar í sambýli við lerki og hins vegar í 

sambýli við birki. Einnig er markmiðið að varðveita áhugavert erfðaefni til að geta 

nýtt það síðar til kynbóta.  (Brynjar Skúlason o. fl., 2006). 

Til að leita svara við þessu voru mældar afkvæmatilraunir með reyniviði á Suður- og 

Norðurlandi.  Í ritgerðinni verður einnig fjallað almennt um kvæmatilraunir, 

ilmreyninn: vaxtaskilyrði hans, skaðvalda og nytjar hans. Auk þess að gerð verður 

grein fyrir niðurstöðum afkvæmatilraunarinnar og leitast við að sanna þá tilgátu hvort 

marktækur munur væri á milli afkvæmahópa reyniviðar hvað varðaði lifun, vöxt, kal 

og heilbrigði bruma. 

2 Reyniviður (Sorbus aucuparia) 

2.1 Almennt um reynivið 

Nafngift tegundarinnar á íslensku er dálítið á reiki.  Sigurður Blöndal (2000) ræðir 

þetta í Skógræktarritinu, og kemst að niðurstöðu sem hér verður notuð. Samkvæmt 

henni heitir ættkvíslin (Sorbus) reynir, en tegundin (S. aucuparia) heitir reyniviður 

(Sigurður Blöndal, 2000). 

Reynir er ein þeirra ættkvísla sem veldur flokkunarfræðingum nokkrum höfuðverk. 

Ástæðan er sú að geldæxlun (fræmyndun án frævunar) getur átt sér stað innan 

reyniættkvíslarinnar, ekki síður en kynæxlun (McAllister, Hugh, 2005, bls 2). Við kynæxlun 

myndast stöku blendingar milli tegunda, sem síðan fjölga sér með geldæxlun. Sama 

kynblöndun getur átt sér stað oftar en einu sinni. Þannig verða til „örtegundir” sem 

nota allar geldæxlun eru mjög líkar hvor annarri, en samt sem áður erfðafræðilega 

ólíkar (McAllister, Hugh, 2005, bls 2). 

 

2.2.1 Flokkun reyniviðar 

Tafla 1 hér að neðan sýnir flokkun reynis eins og bandaríska landbúnaðarráðuneytið 

(USDA) setur hana upp (USDA, NRCS, 2007). 

Hugh McAllister bætir við undirætt, Maloideae, í bók sinni „The genus Sorbus”  

(McAllister, Hugh, 2005, bls 25).   

Tafla 1: Flokkunarfræðileg staða reyniviðar í plönturíkinu  

(McAllister, Hugh, 2005, bls 25).   

ríki (kingdom) Plantae planta 

undirríki (subkingdom) Tracheobionta æðplanta 

yfirfylking 

(superdivision) 

Spermatophyta fræplanta 

fylking (division) Magnoliophyta blómstrandi planta 

flokkur (class) Magnoliopsida tvíkímblöðungur 

undirflokkur (subclass) Rosidae  

ættbálkur (order) Rosales  

ætt (family) Rosaceae rósaætt 

ættkvísl (genus) Sorbus L. reynir 

tegund (species) S. aucuparia reyniviður 

2.2.2 Lýsing á reynivið 

Reyniviður telst ekki stórt tré; verður yfirleitt 6 til 12 metrar á hæð. Greinarnar vísa 

mikið upp á við og eru langar, en bolurinn er oft stuttur, og greinist mjög. Það fer þó 

eftir því hvort tréð vex upp þétt í samkeppni við önnur tré, eða á bersvæði. 

Lauf raðast á víxl, eru fjöðruð, 15 – 23 sm löng, og eru samsett af 9-15 blaðhlutum.  

Blaðhlutarnir eru 2 til 6 sm langir, með gróftenntum jöðrum. 

Laufblöðin eru dökkgræn á þeirri hlið sem upp snýr, en ljósari að neðanverðu.  Á 

haustin verða þau gul og síðan appelsínugul, yfir í rauðleitan blæ.  Eru oft mjög 

áberandi. 

Blóm reyniviðar eru smá; rétt rúmlega 8 mm í þvermál.  Þau sitja í kúlulaga klösum, 

sem eru þó flatir að ofan.  Blóm eru hvít að lit, falleg, en gefa frá sér vonda lykt 

(Brand, M.H., á.á.).  Þau hafa 5 bikarblöð og 5 krónublöð (Langschwager, Lis, á.á.). 

Aldinin eru 6 til 10 mm í þvermál, rauðleit, í endastæðum klösum.  Klasarnir eru 

fallegir, og aldinin eru vinsæl fæða fugla. 

Börkur er silfurgrár, nokkuð sléttur á ungum trjám, en verður grófari með aldrinum. 

Hann þykir útlitsfallegur (Brand, M.H., á.á.). 

Reyniviður nær 80 – 100 ára aldri erlendis, og verður jafnvel enn eldri í innsveitum á 

Íslandi. (Sighvatur Jón Þórarinsson og Sæmundur Kr. Þorvaldsson, 2006).  Mæld voru tvö 

reynitré í Eyjafirði árið 1950 sem þá voru aldargömul og 9.4 metrar á hæð (Auður I. 

Ottesen, 2006, bls 93). Arnór Snorrason (2001) segir reyndar að  umrædd tré hafi verið 

gróðursett á árunum 1820-1830, og að þau séu elstu ræktuðu tré á Íslandi (Arnór 

Snorrason, 2001).  Því er ljóst að reyniviður getur náð háum aldri og mikilli stærð á 

Íslenskan mælikvarða.  

 

2.2.3 Viðareiginleikar 

Talið er raunhæft að gera ráð fyrir þrem meginafurðum úr íslensku timbri. Í fyrsta 

lagi má telja borðvið, sem er verðmætasta afurðin, því næst iðnvið, sem nýta má t.d. í 

plötugerð, og að síðustu kurl, sem nýtist sem orkugjafi (Brynjar Skúlason o.fl., 2003). 

Fleiri not eru fyrir afurðir skógarins, og má t.d. nefna spæni, sem eru ómissandi þeim 

sem stunda hrossarækt og annað skepnuhald.  Nokkur tímamót urðu á síðasta ári 

þegar hægt var í fyrsta sinn að dæla etanóli sem eldsneyti á bíla í Reykjavík.  

Samkvæmt frétt í Morgunblaðinu 8. september í fyrra er etanólið sem selt er á Íslandi 

framleitt úr því sem til fellur við skógarhögg í Svíþjóð (Inga Rún Sigurðardóttir, 2007), 

og er sjálfgefið að þennan orkugjafa mætti vinna innanlands í framtíðinni.   

 

Alkunna er hversu mikil ógn er talin blasa við mannkyni öllu vegna svokallaðra 

gróðurhúsaáhrifa. Til að sporna við þessu þarf að auka bindingu koldíoxíðs (CO2) í 

andrúmslofti. Fátt er betur til þess fallið en trjárækt. Á heimasíðunni kolvidur.is 

segir:  ...því er ræktun nýrra skóga alþjóðlega viðurkennd mótvægisaðgerð gegn 

uppsöfnun gróðurhúsalofttegunda í andrúmsloftinu. Samkvæmt mælingum Arnórs 

Snorrasonar (2001) á viðarvexti trjátegunda vex reyniviður ágætlega fyrstu áratugi 

ævi sinnar og hentar því ágætlega til kolefnisbindingar. Samkvæmt mælingum 

Arnórs er standandi bolrúmmál reyniviðar tæplega 600 m3  á hektara við 80 ára aldur 

(Arnór Snorrason, 2001).   

Hugtakið eðallauftré á við um trjátegundir sem gefa af sér verðmætan og eftirsóttan 

við sem hentar t.d. til húsgagnagerðar og listmunasmíða.  Eitt eftirsóttasta tré til 

slíkra nota í Evrópu er Sorbus torminalis, sem er kallaður flipareynir á Íslandi 

(Þröstur Eysteinsson, 2007). 

S. torminalis þrífst ekki hér, og því liggur beint við að íhuga möguleikana á að efla 

ræktun S. aucuparia (reyniviðar) og kynna hann sem hinn íslenska smíðavið   Til að 

ákvarða hversu vel ákveðin viðartegund hentar í ákveðið verkefni eru m.a. eftirtalin 

atriði skoðuð:  Klaufstyrkur, þrýstistyrkur, nagla- og skrúfufesta, beygjustyrkur, 

togstyrkur, höggstyrkur og harka. Reyniviður stenst öll þessi próf með sóma (Ólafur 

Oddsson, 2003, bls 12 og 14).  

Samanburð milli reyniviðar og nokkurra annarra trjátegunda má sjá í töflu 2.  Það er 

fróðlegt bera þessa eiginleika saman. 

Viður reyniviðar er til margra hluta nytsamlegur. Hann er vinsæll í rennismíði og 

útskurð, og er mjög góður eldiviður. Á miðöldum var reyniviður notaður til 

bogasmíði  (British-Trees.com, á.á.).  Af þeim hlutum smíðuðum úr reyniviði sem við 

þekkjum best hérlendis má nefna tommustokka og blásturshljóðfæri  

(Risör, Villy E., 2003). 

Gallinn við timbur unnið úr reyni er að það endist illa utanhúss og er fljótt að fúna 

óvarið (Heinz, Karl A., 2006). Þetta rýrir þó alls ekki gildi viðarins til húsgagnasmíða 

og handverks, en kemur í veg fyrir að notkun hans verði almenn í borðvið utanhúss. 

Í ritgerðinni verður aðallega fjallað um málið frá sjónahóli skógfræðinnar, þ.e. þær 

aðferðir sem beita þarf til að ná þeim markmiðum sem stefnt er að og má þar helst 

nefna kvæmatilraunir. 

Sá hluti trésins sem notaður er sem smíðaviður er viðarvefurinn, en hann skiptist í 

kjarnavið og rysju. Eiginleikar viðarvefs er afar mismunandi eftir trjátegundum og 

þeim umhverfisþáttum sem hafa áhrif á tréð. Vaxi tréð hratt, svo sem barrtré gera, 

verður viðurinn lausari í sér.  Tré sem þurfa að byggja upp styrk í eina átt á móti 

vindálagi eða vegna þess að þau vaxa í halla mynda spennu í viðnum, sem vindur sig 

þá við þurrkun. (Ólafur Oddsson, 2003, bls 8-9).  

 

Tafla 2: Samanburður á viðareiginleikum reynis, greni og furu.   
(Kucera, B. og Glosli, A. M., á.á.). 
 

EIGINLEIKAR: REYNIR: GRENI: FURA: 
Beygjustyrkur 
(sveigjanleiki) 
(mælt í mega pascal, MPa) 

108 78 87 

Þrýstistyrkur (þrýstiþol) 
(mælt í mega pascal, MPa) 

61 43 55 

höggstyrkur 
(mælt í Joule, kJ/m2) 

110 40 40 

harka 
(mælt í mega pascal, MPa) 

34 12 19 

þéttleiki  
(mælt í kg pr rúmmtr, 
kg/m3) 

600 380 440 

rýrnun (rúmmál) 
(mælt í prósentum, %) 

18 11,7 12,1 

2.3 Þróunarsaga reyniviðar 

2.3.1 Saga reyniviðar erlendis 

Það er heldur erfiðara að rekja útbreiðsluþróun reynis en margra annara tegunda, því 

reynirinn hefur ekki plöntuhluta sem varðveitast vel sem steingervingar . Hann vex 

ekki heldur nálægt vatni, en setlög í vötnum varðveita minjar um gróðurfar fyrri tíma 

(McAllister, Hugh, 2005, bls 18).  Áætla má leið reyniættarinnar um jörðina síðustu 

ármilljónirnar með því að skoða feril samlífs reynitegunda. 

Settir eru fram ýmsir fyrirvarar og orðalag eins og „possible scenario”    

Tafla 3: Landnám reyniættarinnar um heiminn (McAllister, Hugh, 2005).   

HREYFING TÍMABIL HVE LANGT 
SÍÐAN? 

S. aucuparia dreifir sér um alla 
Evrasíu. 
Albocamesinae byrjar að mynda 
fjöllitnunga með geldæxlun, og þeir 
mynda aftur fjölda örtegunda með 
kynblöndun. 

Pleistocene og ef til 
vill seint á Pliocene. 

1,4 – 1,8 milljón ár 

Tianshanicae dreifist milli Austur-Asíu 
og Norður-Ameríku. 

Milli fyrri hluta 
Pleistocene og seinni 
hluta Pliocene 

1,8 – 10 milljón ár 

Commixtae dreifist milli Austur-Asíu 
og Norður-Ameríku 

Pliocene, eða ef til 
vill Miocene 

1.8 – 25 milljón ár 

Sérhæfing tvílitna tegunda innan 
Multijugae og Hypoclaucae 

óvíst  

Sérhæfing Discolores frá 
Multijugae/Hypoclaucae 

óvíst  

Hratt ris Himalayafjalla og fjalla í 
Vestur-Kína leiðir til þróunar þýðis 
sem þolir kuldann á hinum rísandi 
fjöllum.  Einangrun ýmissa svæða 
orsaka fjölbreytni í þróun, og 
tegundaklofnun, sem ýtir undir þá 
miklu tegundafjölbreytni sem við 
sjáum á svæðinu í dag. 

Seint á Miocene ca 20 milljón ár 

Sérhæfing tvílitna undirættkvísla 
Sorbus á Japan/Kína svæðinu 

Miocene 10 – 25 milljón ár 

Þróun og dreifing forfeðra um köld 
svæði norðurhvels jarðar.  
Cormus (Sorbus) domestica í Evrópu, 
Norður-Afríku og Vestur-Asíu er að 
líkindum dæmi um lífverur sem lifa 
enn frá þessum tíma.  Sorbus hefur 
lifað af í Austur-Asíu og breiðst þaðan 
út yfir mun stærra svæði á seinni 
öldum. 

Eocene 37 – 58 milljón ár 

2.3.2 Saga reyniviðar á Íslandi 

Reyniviður hefur án efa vaxið á Íslandi frá fyrstu tíð. Væntanlega hefur hann  borist 

til landsins með fuglum á hlýskeiðum Ísaldar og fljótlega eftir að Ísöld lauk.  Ólafur 

Eggertsson (2006) nefnir að fundist hafi um 500.000 ára gömul ummerki um reyni í 

setlögum á Sveinafelli í Öræfum (Ólafur Eggertsson, 2006). Reyniviðar er getið í 

fornum sögum, svo sem Sturlungu, sakir helgi þeirrar sem löngum hvíldi á þessu 

fallega tré (Auður I. Ottesen, 2006, bls 93). 

Reynitré má finna í elstu trjágörðum á Íslandi, nánar tiltekið í Hörgárdal, og eiga 

flest reynitré á Norðurlandi, og nær öll á Akureyri, rætur sínar að rekja þangað.  

Reyniviður hefur verið ræktaður sem garðtré á Íslandi í nær 200 ár, og hann má finna 

við flesta bóndabæi landsins (Auður I. Ottesen, 2006, bls 93). 

Áhugi skógræktarfólks á reynivið hefur aukist, eins og tafla 4 um fjölda gróðursettra 

reyniviðartrjáa sýnir. 

 

Tafla 4: Fjöldi gróðursettra reyniviðartrjáa á Íslandi á árunum 2001-2006  
(Einar Gunnarsson, munnleg heimild). 
 

Ár: Fjöldi: 

2001 4.777 

2002 3.693 

2003 16.335 

2004 26.380 

2005 98.354 

2006 61.729 

2.4. Skaðvaldar á reyniviði 

2.4.1 Skaðvaldar erlendis 

Allt frá árinu 1960 hefur sjúkdómur herjað á reynivið í mið-Evrópu. Sjúdómurinn 

lýsir sér sem skortur á blaðgrænu, og dregur úr vexti.  Rannsóknir sýndu fram á árið 

2005 að ástæðan væri vírus.   Nýlega fundu vísindamenn fjórar ríbósakjarnsýrur 

(RNA) í vírus sem þeir kalla European mountain ash ringspot-associated vírus 

(EMARAV) (Mielke, N, Muehlbach, HP, 2007). Dádýr, hérar, kanínur, hagamýs og 

læmingjar (Cricetidae) valda miklum skaða með því að brjóta unga sprota og naga 

börk.  Af skordýrum má helst nefna ranabjölluna Ottiorynchus sulcatus, sem étur 

utan af rótunum upp að yfirborði jarðvegs (McAllister, Hugh, 2005, bls 35).  Sveppir og 

bakteríur eru ekki mjög hættuleg reyni, nema hann sé viðkvæmur vegna óhagstæðra 

ytri aðstæðna (McAllister, Hugh, 2005, bls 35).   

 

2.4.2 Skaðvaldar á Íslandi 

Á Íslandi er það helst beit sem heldur reyniviði niðri, en hann kemst ekki á legg 

nema þar sem hann fær frið fyrir beit, svo sem inni í görðum, í klettaskorum eða í 

mjög þéttu kjarri (Náttúrufræðistofnun Íslands, á.á.). 

Reyniviður á Íslandi er að mestu laus við meindýr, ólíkt öðrum trjátegundum.  

Skógfeti sækir þó stundum á reynivið á suðausturhorni landsins, og haustfeti á öðrum 

stöðum, og valda þessi meindýr oft verulegu tjóni.  Alvarlegasta plágan á reynivið 

hér á landi er reyniátan (Cytospora rubescens Fr.), en hún er algeng um allt land.  

Tjón af reyniátu, sem er sveppasýking, fer að mestu eftir veðurfari, en hún var t.d. 

talsvert áberandi á reynivið á Norðurlandi eftir kalda sumarið 1979 (Þröstur 

Eysteinsson, munnl. heimild). Einnig virðast einstök tré reyniviðar hafa mismikið þol 

gagnvart reyniátunni..  Er þar komin enn ein ástæðan fyrir mikilvægi 

kvæmarannsókna (Guðmundur Halldórsson & Halldór Sverrisson, 1997). 

Annar sveppasjúkdómur, reyniryð (Gymnosporangiucornuta), getur smitað blöð 

reyniviðar.  Hann er fátíður, og finnst eingöngu þar sem einir vex, en einir er 

millihýsill  (Halldór Sverrisson o.fl.,  2006, bls 28).  

2.5 Vöxtur og útbreiðsla 

2.5.1 Vaxtasvæði reyniviðar erlendis 

Heimildir gefa nokkuð misvísandi upplýsingar um útbreiðslu reyniviðar, en Hörður 

Kristinsson (1966) segir að reynisættin eigi heimkynni sín í norður-Evrópu og Asíu, 

en undirtegundin S. aucuparia (reyniviður) sé bundin við nyrstu svæði Evrópu 

(Hörður Kristinsson, 1966).  Norska skógræktarfélagið er öllu nákvæmara og segir á 

heimasíðu sinni að reynisættin vaxi um alla Evrópu, að undanskildum Suður-Spáni,  

Grikklandi, og Tyrklandi. (Heinz, Karl A., 2006).  Undir það tekur einnig Ola Börset í 

bók sinni Skogskjötsel I. Skogökologi. (Börset, Ola, 1985). 

Reyniviður hefur mikið verið gróðursettur í Norður-Ameríku (Phillips, Roger, 1978). 

Reyniviður getur lifað við aðeins 7.7°C meðalhita yfir sumarið, og getur því vaxið 

upp að skógarmörkum eða ofan þeirra  (Börset, Ola, 1985). 

Af ættkvíslinni Sorbus eru um 80 tegundir á norðurhveli jarðar, og hver um sig á sitt 

kjörlendi eins og við mannfólkið.   

 

2.5.2 Vaxtasvæði reyniviðar á Íslandi 

Hörður Kristinsson (1966) segir reynivið vaxa villtan á láglendi um nær allt land, en 

þó ekki við suðurströndina.  (Hörður Kristinsson, 1966).  Hann mun þó hafa á nokkrum 

stöðum undir Eyjafjöllum (Hreinn Óskarsson, 2008, munnleg heimild). 

Á Íslandi myndar reyniviðurinn aldrei skóga, heldur vex sem stök tré innan um 

birkikjarr eða skóga, í klettum, grjóturð og giljum.  Hann er einnig algengur í görðum 

landsmanna (Hörður Kristinsson, 1966).   Reyniviður er náttúrulegur í birkiskógum á 

Vestfjörðum, og hefur verið í talsverðri sókn síðastliðinn áratug.  (Sighvatur Jón 

Þórarinsson og Sæmundur Kr. Þorvaldsson, 2006).  Ástæður þess að reyniviðurinn hefur 

náð sér betur upp á Vestfjörðum en annars staðar á Íslandi eru einkum tvær.  Önnur 

er hin einstaka skjólsæld vestfirskra fjarða, svo sem Þorskafjarðar, Vatnsfjarðar og 

Trostansfjarðar.  Hin ástæðan er lítið beitarálag, en reyniviður þolir það illa (Hildur 

Arna Gunnarsdóttir, 2007).  Ekki eru allir sammála þessari skýringu; telja víðar gott 

skjól á Íslandi en á Vestfjörðum.  Hreinn Óskarsson (2008) telur að snjóalög gætu 

hafa forðað reyniviði á Vestfjörðum frá vetrarbeit (Hreinn Óskarsson, 2008, munnleg 

heimild). 

2.6 Mikilvægi reyniviðar 

Aldin reyniviðar eru mikilvæg fæða margra fuglategunda, og þeir launa fyrir sig með 

því að dreifa fræjum í driti sínu. Af þeim 63 tegundum fugla sem lifa á aldinum 

ilmreynis eru nokkrar sem hafa vetrarsetu í mið-Evrópu, og eru þá algerlega háðar 

þessari fæðu (Schmidt, Olaf,  1997). 

Reynir var valinn tré ársins 1997 í Þýskalandi. Valið var í höndum ýmissa stofnanna 

sem hafa ræktun og verndun skóga með höndum, og var athöfninni fundinn staður í 

Hohenberg vegna þess árangurs sem náðst hafði í notkun reynis við endurnýjun illa 

farinna skóga í Fichtel- og Erzgebirgefjöllum. Þeir þættir sem aðallega var tekið tillit 

til voru skógrækt, garðrækt, líffræði og náttúruvernd. (Schmidt, Olaf,  1997). 

Á Íslandi var gefið út frímerki með mynd af reynivið á ári trésins árið 1980.   

 

 

 

 

 

Mynd 1:  Frímerkið sem gefið var út á ári trésins árið 1980 á Íslandi.  

3 Tilraunir 

3.1 Almennt um kvæmarannsóknir 

Hæfni einstakra trjáa eða trjátegunda til að vaxa og dafna í umhverfi sínu ræðst af 

erfðum.  Langt þróunarskeið mótar hverja tegund og hvern einstakling með 

náttúruvali til að vera sem best í stakk búin til að takast á við ytri aðstæður  

(Aðalsteinn Sigurgeirsso, 2006).  Á þúsundum eða milljónum ára aðlagast trén 

síbreytilegu áreiti frá veðurfari og öðrum umhverfisþáttum, og þessi aðlögun erfist 

svo milli kynslóða (Aðalsteinn Sigurgeirsson, 2006.).  Því er mikilvægt við 

gróðursetningu að velja fræ af tré sem vex við svipaðar aðstæður og hinu nýja tré er 

ætlað þola.  Plöntukynbætur hafa verið stundaðar víða um heim til þess að bæta 

árangur ræktunar.  

Til að finna hentugustu einstaklingana til kynbóta er notast við kvæmarannsóknir.  

Þetta er enn mikilvægara en ella þegar rækta á tré til sérhæfðra nota, svo sem til 

framleiðslu smíðaviðar. 

Skógerfðafræðingurinn Zobel (1960) bendir á hvað helst þarf að hafa í huga við 

flutning kvæma milli staða: 

1. Ekki skal nota kvæmi úr háfjöllum eða norðlægum slóðum til ræktunar á 

láglendi eða suðlægum slóðum. 

2. Kvæmi úr strandloftslagi þrífst ekki á meginlandssvæðum. 

3. Kvæmi frá mildum svæðum geta spjarað sig á svalari svæðum, ef þau lenda 

ekki í frostum. 

4. Kvæmi frá svæðum með stöðugu loftslagi ætti ekki að flytja á svæði þar sem 

sveiflur eru miklar í veðurfari, svo sem mikill munur sumars og veturs. 

5. Forðist ræktun á kvæmum úr basiskum jarðvegi á svæðum með súrum 

jarðvegi (eða öfugt) (Aðalsteinn Sigurgeirsson, 2006.).  

3.2 Kvæmatilraunir erlendis og hér heima 

Mikill skriður komst á skipulagðar trjákynbætur hjá skógræktarþjóðum víða um heim 

eftir síðari heimsstyrjöldina.  Með fjölda tilrauna voru færðar sönnur á að úrval og 

kynbætur auka mjög afrakstur í skógrækt  (Baldur Þorsteinsson, 1990). 

Úrval getur verið val á tegundum, val á kvæmum innan tegunda, val á stofnum innan 

svæða, val á einstaklingum innan stofna til víxlfrjóvgunar, og val á einstaklingum til 

vaxtaræxlunar.  Þetta byggist á því að öll tré sem vaxa upp af fræi hafa mismunandi 

arfgenga eiginleika, sem eru þó stundum óskýrir vegna ytri áhrifa.  Arfgerð eru þeir 

eiginleikar kallaðir sem erfast frá foreldrum, en svipgerð er útlitið eins og umhverfið 

hefur mótað það (Baldur Þorsteinsson, 1990) 

Undir lok 19. aldar varð skógræktarfólki á Íslandi ljóst að hver trjátegund skiptist í 

ótal afbrigði, sem hvert fyrir sig hefur aðlagast veðurfari vaxtarstaðarins. Þetta olli 

straumhvörfum í ræktunarárangri innfluttra tegunda á Íslandi  (Haukur Ragnarsson, 

1990). Þessi aðlögun tegundanna á hugsanlega einnig við milli svæða hér innanlands, 

og til að finna þau afbrigði sem best henta á hverjum stað eru framkvæmdar 

kvæmatilraunir.  

 

Prófanir Skógræktar ríkisins 

Upp úr miðri síðustu öld hóf Skógrækt ríkisins stóraukna ræktun á innfluttum 

trjátegundum.  Fljótlega kom í ljós að tegundirnar þrifust misvel eftir landshlutum, 

og við tók margra ára tilraunastarfsemi, þar sem reynt var að finna fræ frá hentugum 

stöðum í heiminum fyrir  ræktun við íslenskar aðstæður. Árið 1992 höfðu þegar verið 

prófaðar um 130 tegundir frá yfir 1200 stöðum í heiminum (Árni Bragason, 1992.).  

 

Prófanir í Gróðrarstöðinni Mörk 

Árið 1984 hóf Pétur N. Ólafsson í Gróðrastöðinni Mörk verkefni þar sem valin voru 

nokkur úrvals reyniviðartré í Reykjavík, sem voru afkvæmaprófuð.  Haustið 1984 

valdi Ólafur Njálsson tré með tilliti til vaxtarlags þeirra, hvort sæjust merki um 

erfiðleika í uppvextinum, svo sem kal, óþarfa greinaskipting og hversu litrikir 

haustlitirnir voru (Ólafur Njálsson, munnleg heimild).  

Alls voru valin 15 tré og voru tekin af þeim fræ sem sáð var haustið 1985, ásamt því 

að teknir voru kvistir af þessum trjám og þeir ágræddir.  Ágræddu plönturnar voru 

gróðursettar í beð vorið 1986, en fræplönturnar voru flokkaðar og þeim plantað á beð 

haustið 1987.   

 

Vel var fylgst með vexti, kali og haustlitum.  Árið 1989 voru plönturnar 2/2 svo 

teknar upp af beðinu og þær flokkaðar.  Ágræddu plönturnar (mæðurnar) voru einnig 

teknar upp, þeim gefin einkunn eftir því hvernig afkvæmin komu út, og 9 mæður 

færðar í annan reit, sem er nú frægarður fyrir Garðplöntustöðina Mörk (Guðmundur 

Vernharðsson, 2008, munnlegar heimildir). 

 

Vefjaræktun Þuríðar Ingvadóttur 

Vorið 1992 hóf Garðplöntustöð Skógræktarfélags Reykjavíkur í Fossvogi að láta 

vefjarækta fyrir sig valda einstaklinga af reyniviði.  Þuríður Yngvadóttir, sem þá 

starfaði hjá RALA, var fengin til verksins. Byrjað var á að fjölga plöntu úr garði í 

Mosgerði í Reykjavík.  Þetta varð kröftugur, heilbrigður og beinvaxinn reyniviður, 

sem fékk nafnið Beinteinn.  Töluvert var framleitt af Beinteini og má víða finna hann 

á stór-Reykjavíkursvæðinu, t.d. við torg hjá Orkuveitu Reykjavíkur í Elliðaárdal og 

við Bjargsveg í Mosfellsbæ. 

 

Skógrækt ríkisins fór um allt land og leitaði að fallegum reyniviðartrjám, og voru 

mörg úrvalstré klónuð fyrir þá á árunum ’93 – ’96.  Dæmi:  Tré úr Lystigarðinum á 

Akureyri og úrvalstré úr heimagörðum á Akureyri.  Heilaga tréð í Hörgárdal, sem 

klónað var af sprota.  Tré úr Skaftafelli, Sandfellstréð í Öræfum, Nauthúsagilstréð og 

fleira. 

 

Klónuð úrvalstré úr Reykjavík voru valin af ræktunarstjóranum Jóni Kr. Arnarsyni 

og Garðyrkjustjóra Reykjavíkurborgar Jóhanni Pálssyni.  Besta tré úr þeirri söfnun 

var norskt tré sem hafði verið flutt inn árið 1920, þá meters hátt, og sett niður í röð 

við bílskúr í lóð við Egilsgötu, á móti Domus Medica.  Öll trén í röðinni höfðu orðið 

átu að bráð nema þetta tré, sem er með gleiðan greinavinkil, mikil blóm og falleg ber.  

Þetta tré fékk nafnið Hákon eftir Hákoni Noregskonungi. 

Arnlín Óladóttir skógfræðingur valdi glæsilegt reyniviðartré til vefjaræktunar á 

svokallaðri Hestakleif milli Ísafjarðar og Mjóafjarðar á Vestfjörðum.  Af þessum 

trjám voru framleiddar plöntur í töluverðu magni fyrir Skjólskóga á Vestfjörðum 

næstu árin (Þuríður Yngvadóttir, 2008, munnleg heimild). 

 

 

3.3 Ræktunaraðferðir 

Ræktun skóga þarf að miðast við hvert markmiðið er með ræktuninni (Petterson, 

Bengt, 1999).  Hér á landi hefur ræktun gjarnan verið skipt upp í fjölnytjaskógrækt, 

nytjaskógrækt og landbótaskógrækt (Suðurlandsskógar, 2006). 

Eigi skógurinn að nýtast til smíða þarf að stýra vexti trjánna, og nota til þess aðrar 

aðferðir er viðgangast þegar ræktað er til skrauts eða skjóls.  

 

Ræktun eðalviðar miðast við að fá beinan, kvistalausan og a.m.k. 2.5 metra langan 

bol.  Til þess að bolurinn verði sem næst jafnsver efst og neðst þarf að ná trénu upp í 

5 metra hæð á sem stystum tíma, og það gerist aðeins við kjöraðstæður (Þröstur 

Eysteinsson, 2007). 

Tré mynda kvisti þar sem greinar koma út frá bolnum, og því þarf að kvista trén upp, 

þ.e. klippa greinar af neðri helmingi bolsins frá því að tréð nær eins meters hæð og 

þar til það er orðið a.m.k. 5 metrar.  Þetta þarf helst að gera árlega. Sé þessu sinnt vel 

ætti 5 metra hátt tré að vera með 2.5 metra langan kvistlausan bol, og slíkur bolur er 

verðmæt söluvara ef gæðin eru í lagi (Þröstur Eysteinsson, 2007). 

Kræklóttur vöxtur trés stafar oft af kali í endabrumi, og er oft hægt bjarga því við 

með því að græða á það nýjan sprota.  Þá verður hlykkurinn lítill, og hverfur þegar 

bolurinn gildnar (Þröstur Eysteinsson, 2007). 

Þröstur Eysteinsson (2007)  nefnir ennfrremur að bæta megi enn vaxtaskilyrði 

eðallauftrjáa með því að gróðursetja þau innan um önnur tré, sem veita þeim skjól í 

uppvextinum.  Þessi fósturtré, sem geta verið 5 – 6 sinnum fleiri en eðallauftrén,  

mega aldrei verða of þétt eða há, og því eru þau grisjuð eftir þörfum.  

4 Efni, aðferðir og tilraunaskipulag.  

4.1 Söfnun efniviðar 

Fræjum af móðurtrjám var safnað víða um land og fór það þannig fram að haft var 

samband við áhugasama skógræktendur í öllum landshlutum og spurst fyrir um falleg 

reynitré. Lögð var sérstök áhersla á að finna stórvaxin, gömul reynitré sem höfðu 

sýnt mótstöðu gagnvart sjúkdómum, ekki síst reyniviðarátu (sjá nánar 1.1, markmið). 

Öll líkleg kynbótatré voru skoðuð og tekin ber af þeim sem sýndu æskilega 

eiginleika. 

Mörg þeirra hafa reyndar verið nýtt af gróðrarstöðvum sem frætré um árabil. Nokkur 

verðug móðurtré báru þó ekki ber þetta haust og í einstaka tilvikum hafði 

skógarþrösturinn tekið bróðurpartinn af berjunum. (Brynjar Skúlason o. fl., 2006). 

Tafla 5: Nöfn afkvæmahópanna í tilraununum á Vöglum og í Hellismýri.  
Nöfnin eru vinnuheiti sem segja til um hvaðan mæðurnar eru.  
 

Nafn: Landshluti: 
1 Hallbjarnarstaðir í Reykjadal                           Austurland 
2 Hrafnkelsstaðir í Fljótsdal                                Austurland 
6 Hallormsstaðarskógur (gamalt tré)             Austurland 
    
9 Þingholtsstræti, Reykjavík                   Suðurland 
16 Bíldsfell í Grafningi           Suðurland 
21 Sunnuhvoll Self. x Hvammur í Dölum     Suðurland 
22 Beinteinn, Egilsgötu í Reykjavík Suðurland 
    
17 Núpsstaðir- Bænahús- Leiði Eyjólfs   Suð-austurland 
18 Núpsstaðir- Bænahús- Leiði Margrétar Suð-austurland 
19 Núpsstaðir – Núpsstaðaskógur   Suð-austurland 
20 Skaftafell, Lambhagi     Suð-austurland 
    
3 Knarrarberg í Eyjafjarðarsveit     Norðurland 
4 Holtagata 2, Akureyri       Norðurland 
5 Aðalstræti 80, Akureyri   Norðurland 
7 Holtagata 11, Akureyri    Norðurland 
8 Vallakot í Reykjadal         Norðurland 
10 Munkaþverá í Eyjafjarðarsveit, tré nr. 3   Norðurland 
11 Munkaþverá í Eyjafjarðarsveit, tré nr. 2   Norðurland 
12 Munkaþverá í Eyjafjarðarsveit, tré nr. 1     Norðurland 
13 Beini, Lystigarður Akureyrar    Norðurland 
14 Norðurgata 48, Akureyri    Norðurland 
15 "Túntréð", Lystigarður Akureyrar Norðurland 

4.2 Æskilegir eiginleikar móðurtrjáa 

Eiginleikar sem hafðir voru í huga við söfnun fræja af móðurtrjám: 

1) a) Heilbrigði – laust við sjúkdóma, einkum reyniviðarátu 

b) Vaxtaröryggi – verði ekki fyrir kalskemmdum 

c) Beinvaxið form – myndi einn beinan stofn 

d) Vaxtarhraði – vaxi hratt og geti orðið stórvaxið tré 

e) Víður greinavinkill –  að greinarnar vaxi sem næst 90° útfrá stofni 

 

4.3 Framkvæmdin. 

Berjum var safnað í Reykjavík, víða um Suðurland, og á Norður- og Austurlandi.  Af 

praktískum ástæðum var ákveðið að hafa tilraunastaðina á Norður- og Suðurlandi 

(Hreinn Óskarsson og Brynjar Skúlason, Munnleg heimild). 

 

Plönturnar voru ræktaðar á Tumastöðum í Fljótshlíð og voru berin send að 

Tumastöðum haustið 2003. Flest berin voru orðin mjög þurr og hörð þegar þau komu 

þangað, þannig að leggja þurfti þau í bleyti fyrir sáningu. Gert var mauk úr berjunum  

og þeim síðan sáð í desember þetta sama ár í sáðbakka. Berjamaukinu var dreift í 

hæfilegu magni yfir sáðmoldina í bakkanum og síðan hulið með nokkrum 

millimetrum af fínum vikri. Bleytt var vel í sáningunni og síðan vökvað nokkrum 

sinnum yfir veturinn.  Fræin spíruðu seint í apríl 2004. Mjög misjafnt var milli 

afkvæmahópa hversu vel fræin spíruðu, en spírun var þó ekki skráð sérstaklega. 

Smáplöntunum var prikklað fljótlega í fjölpottabakka (Fp 35) og voru þær aldar upp í 

gróðurhúsi fyrstu vikurnar. Fljótlega kom í ljós að allt of litlu magni berja hafði verið 

safnað af sumum hópunum, en tilraunaskipulagið gerði ráð fyrir 240 plöntum af 

hverjum afkvæmahópi á hvorn tilraunastað.  Því tókst ekki að hafa alla afkvæmahópa 

með í tilrauninni. 

Smáplönturnar fengu fyrst áburð eftir 10-12 daga. Kekkila Plant NPK 19-4-20, 60% 

og kalksaltpétur (Calcium Nitrate) 40%, 0,5 prómilla styrk fyrstu skiptin, síðan eitt 

prómill og allt að 1,5 prómill seinnihluta júlí fram í ágúst. Áburðagjöf var að mestu 

leyti hætt í lok ágúst. Áburðurinn sem notaður var er vatnsuppleysanlegur og var 

gefinn með vökvunarvatni í nær hvert skipti sem vökvað var.  Plönturnar uxu vel og 

voru settar út 10. júní,  eftir um  mánuð í gróðurhúsi.  Mikill munur var á vexti milli 

afkvæmahópa í uppeldinu.  Beini frá Lystigarðinum á Akureyri óx best en nokkur 

önnur kvæmi komu þar skammt á eftir. Vorið 2005 voru ársgamlar plöntur afhentar 

úr gróðrastöð í tilraunirnar (Hrafn Óskarsson, Ræktunardagbók 2004. Munnleg heimild). 

Á Suðurlandi var tilrauninni valin staður í Hellismýri, í landi Skógræktarfélags 

Selfoss, og var það Suðurlandsdeild Skógræktar ríkisins sem sá um framkvæmdina. 

Gróðursetningin á Suðurlandi fór fram  fyrstu dagana í júní 2005 (Hreinn Óskarsson, 

2005). 

Gróðursett var með Potti putki plöntunarstaf í plægða frjósama mýri (UM) sem hafði 

verið framræst nokkrum árum áður. Tilraunastaðurinn er sunnan við stórt skjólbelti, 

skammt frá Biskupstungnabraut  (Hreinn Óskarsson Munnleg heimild). 

Á Norðurlandi var tilraunin gróðursett í landi Vagla á Þelamörk í Eyjafirði í lok júní 

2005.  Þar var gróðursett í fremur frjótt mólendi (BB) í hlíð sem hallar mót vestri. 

Notuð var handflekking og gróðursett með  Potti putki plöntunarstaf.  Ekki var önnur 

jarðvinnsla framkvæmd, en talsvert var um mosa innan um gras og lyng í brekkunni.  

Á Vöglum voru afkvæmahóparnir færri en að Hellismýri, eða einungis 12, en 

tilrauninni einnig skipt í 6 blokkir ( Brynjar Skúlason, Munnleg heimild). 

Mikill munur var á tilraunastöðunum tveimur þar sem á Suðurlandi var plantað í 

framræsta mýri (UM) sem var þó mjög blaut en í frjósama mólendisbrekku (BB) á 

Norðurlandi.  

4.4 Uppsetning tilraunarinnar 

Tilraunin var skipulögð sem blokkartilraun með 6 blokkum, og var afkvæmahópum 

raðað af handahófi innan hverrar blokkar. Eru blokkirnar notaðar til að einangra 

breytileika í landgerðum og minnka þar með umhverfisbreytileika sem er til staðar 

og skyggir á vaxtar- og lifunarmun afkvæmanna. 

 

Norður 
Blokk 
nr. 

Tré nr. Tré nr. Tré nr. 

5 14 11 

13 4 15 

10 2 9 
Blokk 

1 

8 12 1 

8 4 13 

10 9 15 

1 5 2 
Blokk 

2 

11 14 12 

8 10 12 

4 1 15 

5 14 9 
Blokk 

3 

13 2 11 

5 13 15 

14 12 11 

9 10 1 
Blokk 

4 

8 2 4 

13 12 10 

5 14 4 

11 1 15 
Blokk 

5 

9 2 8 

13 9 12 

5 8 14 

2 10 11 

Vestur 

Blokk 
6 

4 1 15 

Austur 

Suður 
 

Mynd 2:  Myndræn framsetning á blokkartilraun eins og notuð var í 
afkvæmatilrauninni.  Afkvæmahópum var raðað tilviljanakennt innan hverrar 
blokkar og 10 plöntur af hverjum afkvæmahóp í endurtekningunni.  

Í Hellismýri voru prófaðir 22 afkvæmahópar, en vegna þess að ekki voru til nógu 

margar plöntur var aðeins plantað 12 afkvæmahópum á Norðurlandi. Gróðursettar 

voru 10 plöntur í hverja endurtekningu af hverjum afkvæmahóp fyrir sig. Alls 1320 

plöntur í Hellismýrina og 720 plöntur á Vöglum. 

4.5 Mæling tilraunarinnar 

Úttekt tilraunarinnar fór fram haustið 2007. Höfundur mældi tilraunina á báðum 

stöðum ásamt aðstoðarfólki ( sjá þakkarkafla)  Útbúin voru eyðublöð í Excel 

töflureikni þar sem blokkir og  plöntunúmer voru í þeirri röð að hægt var að rekja sig 

auðveldlega eftir tilraunaskipulaginu. Mælingar voru gerðar þannig að höfundur 

byrjaði á að meta lifun, þar var plöntum gefin einkunnina frá 0 til 2,  þar sem dauð 

planta fékk einkunnina 0, þokkaleg planta einkunina 1 og falleg  vel lifandi planta í 

góðum vexti fékk einkunnina 2. Þá var hæð plöntunnar í sm að ársvexti mæld með 

tommustokki, sem og heildarhæð plöntunnar. Ársvöxtur var svo reiknaður í excel út 

frá hæðarmælingunum. Þá var toppbrumið metið og gefin einkunn. Þar sem  ekki var 

neitt  brum var einkunnin 0 gefin, 1 þar sem brum var lélegt, 2 fyrir gott brum og 3 

þar sem brum var ágætt.  

Einnig var metið hvort plantan hefði orðið fyrir kali og þá notuð einkunnin 0 fyrir 

ekkert kal, en ef séð var að plantan hefði orðið fyrir kali fékk hún einkunnina 1.  

 

4.6 Útreikningar og tölfræðileg úrvinnsla 

Að loknum mælingum voru öll gögnin slegin inn í Excel Töflureikni og það forrit 

notað í alla einfaldari tölfræði og myndvinnslu niðurstaða. SAS forritið var notað til 

tölfræðiúrvinnslu (SAS Institute Inc).  

Til þess að auðvelda tölfræðilega úrvinnslu gagna þurfti að laga gögnin.  Til dæmis 

voru ekki nægilega margar plöntur í nokkrum afkvæmahópum til að fylla allar 

blokkir í Hellismýri. 

Afkvæmahópar nr. 6, 18, 20 og 21 voru með færri plöntur en hinir, en voru samt 

notaðir í tölfræðiúrvinnsluna. Afkvæmahópum nr 17 og 19 var hins vegar sleppt úr 

tölfræðiúrvinnslunni, enda aðeins nokkara plöntur af þeim í einni blokk. 

Þegar gögnin voru skoðuð var hver mæliþáttur fyrir sig greindur sérstaklega (PROC 

UNIVARIATE) og kannað hvort þeir uppfylltu kröfur um normaldreifingu, sem er  

forsenda þess að gögnin séu nothæf til ANOVU greiningar. Fyrst var reiknað 

meðaltal af öllum mæliþáttum.  Prófað var að umbreyta gögnum fyrir hæð vor, hæð 

haust, og ársvöxtinn með því að bæta 0.001 við tölurnar og taka kvaðratrót af þeim. 

Hins vegar batnaði dreifni gagna ekki við slíka umbreytingu og var 

tölfræðigreiningin gerð á þeim óbreyttum. 

ANOVA próf (PROC GLM) próf var gert á meðaltali lifunar, hæð-vor og hæð-haust. 

Munur milli breyta telst marktækur ef P<0,05.  Duncan próf (Duncan´s Multiple 

Range Test) var notað til að kanna hvort marktækur munur væri milli klóna hvað 

varðar mæliþættina. Klónar sem höfðu sama bókstaf voru ekki marktækt frábrugðnir 

öðrum klónum sem höfðu sama bókstaf. 

5 Niðurstöður   

5.1 Lifun Vaglir: 

Hámarktækur munur reyndist vera á lifun á milli afkvæmahópa á Vöglum þar sem 

P<0,001. (sjá töflu 6). Þar kom fram að afkvæmahópur nr 12 sýnir 96,7 % lifun. 

Lifun er þó ekki marktækt frábrugðin í afkvæmum nr. 9, 5, 10, 14, 11 og 15, en er 

marktækt frábrugðin í afkvæmahópum nr 2, 1 og 8 samkvæmt  Duncan´s prófi. (sjá 

mynd 3). 

Tafla 6: Niðurstöður fervikagreiningar á lifun, kali og hæðarvexti á milli 
afkvæmahópa reyniviðar á Vöglum og í Hellismýri árið 2007. 
 

P-gildi Lifun Kal Hæð/vor-07 

Vaglir P<0,001  P<0,007 P=0.11 

Hellismýri P=0,33 P=0.22 P=0.30 

        

 

Duncan röðun Meðaltal % N Afkvæmahópur. 

  A   96,67 6 Munkaþverá (1) 

  A         

  A   95,00 6 Þingholtssræti  Rvk. 

  A         

  A   93,33 6 Aðalstræti 80 Akureyri 

  A         

B A   83,33 6 Munkaþverá (3) 

B A         

B A   81,67 6 Norðurgata 48 Akureyri 

B A         

B A C 80,00 6 Munkaþverá (2) 

B A C       

B A C 78,33 6 Túntréð Listigarður Ak. 

B A C       

B A C 73,33 6 Beini Lystigarður Ak. 

B   C       

B   C 65,00 6 Holtagata 2 Akureyri 

    C       

  D C 55,00 6 Hrafnkelsstaðir  Fljótsd 

  D         

  D   40,00 6 Hallbjarnast. Reykjadal 

  D         

  D   36,67 6 Vallakot í Reykjadal 

 

Mynd 3:  Duncan´s próf á lifun á á milli afkvæmahópa reyniviðar í tilraun á 
Vöglum 2007. Þeir afkvæmahópar sem hafa sama bókstaf eru ekki marktækt 
frábrugðnir (P<0,05) frá öðrum afkvæmahópum.  

Mynd 4. Meðallifun afkvæmahópa reyniviðar sem gróðursettir voru í tilraun á 
Vöglum. Nöfn afkvæmahópanna eru á x-ás og lifunarprósentan á Y-ás.  
 

Meðallifun afkvæmahópanna á Vöglum var 73 %. Lifun var hæðst hjá  afkvæmahóp 

nr 12 ( Munkaþverá, tré nr 1) 97 %. Í afkvæmahópum nr 9 (Þingholtssræti) og nr 5 

(Aðalstæti 80) var lifun líka yfir 90 %.   

Ekki voru nema 2 afkvæmahópar með meðallifun undir 50 %, en það eru 

afkvæmahópar nr 1 (Hallbjarnastaðir í Reykjadal), þar sem lifun er 40 %, og nr 8 

(Vallarkot í Reykjardal),  með 37 % lifun. (Mynd 4) 

 

 

 

 

 

 

 

 

 

 



 

Harpa Dís Harðardóttir  23 

 

5.1.1 Lifun Hellismýri: 

Ekki var marktækur munur á lifun á milli afkvæmahópa í Hellismýri samkvæmt 

ANOVA prófi (P=0,33). (Sjá töflu 6).  

10

20

30

40

50

60

70

80

90

100

Hol
ta

ga
ta

 2
 A

k. 
nr

 4

Þin
gh

ol
tss

træ
ti.

 n
r 9

M
un

ka
þv

 3
. n

r 1
0

Bíld
sf

ell
 n

r 1
6

Nor
ðu

rg
a 

48
 A

k n
r 1

4

´T
ún

tré
ð´

Li
sti

g.
 n

r 1
5

Núp
ss

t-B
æ

na
h 

 n
r1

8

M
un

ka
þv

 n
r 1

. n
r 1

2

Að
alst

ræ
ti 

80
. n

r 5

Hal
lor

m
ss

t.s
k ´

ga
m

al
t t

ré
´ n

r 6

Sun
nu

hv
oll S

elf
.* 

Hva
m

m
 í 

Dölu
m

 n
r 2

1

Val
lak

ot
 í 

Rey
kja

da
l. 

nr
 8

Hra
fke

lss
ta

ði
r í

 F
ljó

ts
da

l. 
nr

 2

M
un

ka
þv

 n
r 2

. n
r 1

1

Bei
nt

ei
nn

 n
r 2

2

Hal
lbj

ar
na

sta
ði

r í
 R

ey
kja

da
l. n

r 1

Hol
ta

ga
ta

 1
1 

Aku
re

yr
i n

r 7

Sk
af

ta
fe

ll L
am

bh
ag

i-i
nn

st
 #

 7
 n

r 2
0

´B
ei

ni´
Lis

tig
. n

r 1
3

Kn
arra

rb
er

g 
í E

yja
fja

rð
ar

sv
eit

 n
r 3

Afkvæmahópar

M
eð

al
lif

un
 %

 

Mynd 5. Meðallifun afkvæmahópa sem gróðursettir voru í tilraun í Hellismýri. 
Nöfn afkvæmahópa eru á x ás og lifunarprósenta á Y ás.  
 

 Þrátt fyrir að ekki væri tölfræðilega marktækur munur á meðallifun afkvæmahópa í 

Hellismýri var mikill lifunarmunur á  milli afkvæmahópa. Afkvæmahópur nr 4 

(Holtagata 2 Akureyri) lifðu best 70 %, en einungis 17 % lifun hjá afkvæmahóp nr 3 

(Knarrarberg í Eyjafjarðarsveit). (Mynd 5) 

5.2 Kal. 

5.2.1 Kal, Vaglir 

Hámarktækur  munur var á kali milli afkvæmahópa í Vaglatilrauninni (P<0,007) (sjá 

töflu 6).  þar sem Samkvæmt Duncan prófi er afkvæmahópur nr 5 mest frábrugðinn 

hinum hópunum, en þar fannst kal á plöntum í 68 % tilfella á meðan allir aðrir hópar 

sýndu mun tíðara kal, eða í  86 – 100 % tilfella. (mynd 6) 

  

Meðaltal kalinna plantna- Vaglir

Mynd 6. Meðaltal kalinna plantna  afkvæmahópanna sem gróðursettir voru í 
tilraun á Vöglum.  Nöfn afkvæmahópa eru á x-ás og meðaltalsprósenta á Y-ás.  

5.2.2 Kal, Hellismýri 

 

Ekki var tölfræðilega marktækur munur á milli afkvæmahópa P=0.22  (sjá töflu 6). 

Þó sést þegar meðaltöl eru skoðuð að afkvæmahópar 1,3,13 og 15 kala mikið (100%) 

en t.d.afkvæmahópur 4 kelur minna eða í 38 % tilfella. (mynd 7) 

í L
ist

ig
. n

r 1
3

Kna
rra

rb
er

g 
í E

yja
fja

rð
ar

sv
eit

 n
r 3

Sun
nu

hv
o ll S

elf
. * 

Hva
m

m
 í D

ölu
m nr

 2
1

Nor
ðu

rg
a 

48
 A

k n
r 1

4

M
un

ka
þv

 nr
 2

. n
r 1

1

Vall
ak

ot
 í R

ey
kja

da
l. n

r 8

Þing
ho

lts
str

æ
ti. 

nr
 9

M
un

ka
þv

 3.
 nr

 10

Bein
tei

nn
 nr

 2
2

Bíld
sf

ell
 nr

 1
6

Aða
lst

ræ
ti 

80
. n

r 5

Hra
fke

lss
tað

ir 
í F

ljó
tsd

al.
 n

r 2

M
un

ka
þv

 nr
 1

. n
r 1

2

Núp
ss

t-B
æ

na
h  

nr1
8

Hall
or

mss
t.s

k ´
ga

malt
 tr

é´
 nr

 6

Hol
tag

at
a 1

1 
Aku

re
yr

i n
r 7

Ska
fta

fel
l L

ambh
ag

i-in
ns

t #
 7

 nr
 20

Holt
ag

at
a 2

 A
k. 

nr
 4

Afkvæmahópar

M
eð

al
ta

l %
 k

al
in

na
 p

la
nt

na

 

Mynd 7. Meðaltal kalinna plantna afkvæmahópanna  sem gróðursettir voru í 
tilraun í Hellismýri.  Nöfn afkvæmahópa eru á x-ás, og meðaltalsprósenta á  
Y-ás.  

5.3.1 Hæð-vor, Vaglir 

Tölfræðileg greining á hæð afkvæmahópanna vorið 2007 sýndi að ekki er 

tölfræðilega marktækur munur á milli afkvæmahópanna P=0.11 (sjá töflu 6).  

Mynd 8. Hæð afkvæmahópa í tilraun vorið 2007 og vöxtur fram á haustið 2007  
á Vöglum.  Nöfn afkvæmahópa eru á x-ás og hæð í sm á Y-ás.  

Mynd 9. Ársvöxtur afkvæmahópanna haustið 2007 í tilraun á Vöglum.  Nöfn 
afkvæmahópa eru á x-ás og hæð í sm á Y-ás 
 

 

 

 

 

 

 

 

 

 

 

 

 

 

 

 

 

 



 

Harpa Dís Harðardóttir  28 

 

5.3.2 Hæð-vor, Hellismýri.  

 

Þegar gerð var tölfræðileg greining á hæð afkvæmahópanna til vorsins 2007 kom í 

ljós að ekki var tölfræðilega marktækur munur á milli afkvæmahópanna P=0.30 (sjá 

töflu 6).  Samkvæmt Duncan prófinu er þó munur á hæðarvextinum  á milli þess 

hóps, nr 4, sem reyndist vera hæstur, og hópa 22, 3 og 20 sem mældust lægstir.  

Mynd 10. Hæð afkvæmahópa í tilraun vorið 2007 og vöxtur fram á haustið 2007 
í Hellismýri.  Nöfn afkvæmahópa eru á x-ás og hæð í sm á Y-ás.  

Mynd 11. Ársvöxtur afkvæmahópanna haustið 2007 í tilraun í Hellismýri.  Nöfn 
afkvæmahópa eru á x-ás og hæð í sm á Y-ás. 
 

 

 

 

5.4 Brum  

Brummyndun var lélegri í Hellismýri en á Vöglum. Í Hellismýri var meðaleinkun 

afkvæmahópana fyrir gæði bruma á bilinu 1,0-1,9. Á Vöglum var brummyndun betri 

og voru allir afkvæmahóparnir með meðaleinkunn á bilinu frá 2,1-2,6 nema 

afkvæmahópur nr 8 Vallarkot í Reykjadal sem skar sig úr með lélega brummyndun 

með meðaleinkunnina 1,4. 

6 Umræður 

 

Þegar niðurstöður lifunar fyrir báða tilraunastaðina eru skoðaðar kemur í ljós 

töluverður munur á milli staðanna. Alls er lifun 73% í heildina á Vöglum og einnig 

er þar tölfræðilega marktækur munur á milli afkvæmahópana. Niðurstöðurnar á lifun 

í Hellismýrinni sýna að þar var lifun mun lélegri en á Vöglum, eða aðeins 47% í 

heildina. Þó  ekki væri tölfræðilega marktækur munur á lifuninni  er hægt að sjá 

hvaða hópar sýna betri lifun en aðrir, þó ekkert sé fullyrt um hver þeirra sé bestur.  

Mynd 12. Meðallifun haustið 2007 á  afkvæmahópum sem settir voru á báða 
staði í tilraun á Vöglum og í Hellismýri.   Nöfn afkvæmahópa í númeraröð eru á 
x-ás og meðalhæð í % á Y-ás.  
 

 

Mæður þeirra afkvæmahópa sem  hafa besta lifun á Vöglum eru flestar af 

Norðurlandi en þó er í hópi þeirra bestu einn hópur sem kemur úr Reykjavík, 

Þingholtsstræti 9, með 95 % lifun. Mæður tveggja hópanna koma frá Munkaþverá í 

Eyjafirði. Móðir þess afkvæmahóps sem kom verst út á Vöglum kemur frá Vallakoti 

í Reykjadal með 37% lifun. 

Norðlenskar mæður eiga þrjá af fimm bestu afkvæmahópunum í Hellismýrinni. 

Holtagata 3 með 70% lifun, Munkaþverá með 65% og Norðurgata 48 með 58 % 

lifun. Sunnlenskar mæður eiga þó tvo afkvæmahópana, Þingholtssræti 9 í Reykjavík 

með 67% og Bíldsfell með 65% lifun. (Sjá mynd 12)  

Tilgátan sem lagt var upp með í upphafi um að marktækur munur væri milli 

afkvæmahópa reyniviðar hvað varðar lifun, vöxt, kal og heilbryggði bruma stóðst 

ekki. Erfitt reyndist að finna mun á milli afkvæmahópanna og því erfitt að sýna fram 

á muninn nema í þeim tilfellum þar sem reyndist vera tölfræðilega marktækur munur 

á lifun og kali á Vöglum.  

Þær hugmyndir um að bæði norðlensk og sunnlensk afkvæmi stæðu sig best á sínum 

heimaslóðum.  Að vísu eru afkvæmi norðlenskra mæðra með flesta af bestu 

afkvæmahópunum á heimaslóðum á Vöglum, en þær sömu mæður eiga einnig þrjá af 

fimm bestu hópunum fyrir sunnan.  Ekkert er hægt að fullyrða um ástæður þessara 

niðurstaðna þar sem uppruni mæðranna er ókunnur.  Rannsókn á þessu er í raun efni 

í aðra og stærri tilraun, þar sem framkvæma þyrfti m.a. DNA rannsóknir. 

 

Þar sem höfundur hefur ekki fundið neinar hliðstæðar rannsóknir hliðstæðar þeim 

sem gerðar eru í þessari ritgerð með reynivið er erfitt að bera þessa rannsókn við 

aðrar.  Hins vegar má ef til vill draga ályktanir af slíkum rannsóknum á öðrum 

tegundum.  Benjamín Örn Davíðsson (2007) kemst að þeirri niðurstöðu að kvæmi 

skógarfuru (Pinus silvestris) dafni best á svipaðri breiddargráðu eða norðar en 

móðurtrén.  

Árið 1965 var gerð tilraun með lifun fjögurra grenitegunda sem fengu mismunandi 

áburðargjöf frá gróðursetningu. Þar var lifun frá 48% til 86% (Þröstur Eysteinsson o. fl. 

2001), og eru þessar niðurstöður meðallifunar því svipaðar þeim sem mældust á 

Vöglum (73%) og í Hellismýri (47%). 

Einnig sýnir rannsókn sem gerð var á kvæmum grenitegunda á fjórtán stöðum á 

landinu, þar sem meðal annars var kannað hvort munur væri á milli afkvæma 

einstakra fræmæðra í vexti og lifun í mismunandi landshlutum, að lifun á tveimur 

mælingastöðum var að meðaltali 33,6% (Lækur í Dýrafirði), og 39,8% (Þrándarholti 

í Gnúpverjahreppi).  Í þessari rannsókn var vitað hvaðan kvæmin voru ættuð, og því 

hægt að draga víðtækar ályktanir af niðurstöðunum (Aðalsteinn Sigurgeirsson o. fl, 2006). 

 

 

Nokkrir afkvæmahópar sýndu 100% kalhlutfall, ekkert er hægt að segja til um hvort 

þær skemmdir sem sáust á plöntunum væru vor- eða haustkal, eða hvort þær 

skemmdir væru yfirleitt kalskemmdir. Höfundur gaf sér það í mælingunum að um 

kalskemmdir væri að ræða. 

 

 

Mynd 13. Fín planta í afkvæmatilraun á Vöglum haustið 2007, góður ársvöxtur 
en hún hefur kalið og er nú orðin þrístofna. (HDH 2007) 
 

Hlutfall kalinna plantna var mjög hátt á báðum tilraunastöðunum. Á Vöglum mældist 

91% kalhlutfall í heildina og í Hellismýri 81%.  

Þegar kal afkvæmahópa annars vegar á Vöglum og hins vegar í Hellismýri er borið 

saman kemur í ljós að sá afkvæmahópur sem sýnir langminnst kal á Suðurlandi, eða 

38 %,  kemur frá Akureyri, Holtagötu 2, en sömu afkvæmi sýna svo yfir 90 % kal á 

Vöglum.  

Sá afkvæmahópur sem sýndi minnst kal á Vöglum, eða 68 %, kemur líka frá 

Akureyri (nr 5, Aðalstræti 80), en hann sýnir 80 % kal í Hellismýri.   

Mynd 14.  Samanburður á kalhlutfalli haustið 2007 milli afkvæmahópa í tilraun 
annars vegar á Vöglum og hins vegar í Hellismýri. Í þennan samanburð voru 
eingöngu teknir með þeir afkvæmahópar sem eru á báðum stöðum. Nöfn 
afkvæmahópa eru í númeraröð á x-ás og meðaltalsprósenta á Y-ás. 

Niðurstöður á mælingum á hæðarvexti vor og haust sýna að engin fylgni er á milli 

þess hve mikið plantan hafi vaxið fram á vorið 2007 og svo þess hversu mikið hún 

óx um sumarið. Plönturnar eru almennt hærri á Vöglum en ársvöxtur mældist 

almennt meiri í Hellismýri.  

Þegar gerð var tölfræðileg greining á hæð afkvæmahópanna kom í ljós að hvorki var 

marktækur munur á milli hópanna á Vöglum né í Hellismýri.  

Samkvæmt mynd 15 mældist hæð þeirra hæstu á Vöglum vera frá 29 til 31 sm, en 

hæð þess sem minnst hafði vaxið aðeins 23 sm ársvöxturinn mældist mestur 9 cm. 

Í Hellismýrinni mældust hæðstu afkvæmahóparnir 23 cm en þeir lægstu einungis 12 

cm þar mældist ársvöxturinn mestur vera 11 cm.  

 

Samanburður á hæð-vor og ársvexti. Hellismýri (H) o g Vaglir (V)

Mynd 15. Samanburð á hæðar og ársvexti afkvæmahópa í tilraun haustið 2007 
annars vegar á Vöglum, táknað með(V) og hins vegar í Hellismýri táknað með 
(H). Í þennan samanburð voru eingöngu teknir með þeir afkvæmahópar sem 
eru á báðum stöðum. Nöfn afkvæmahópa eru á x-ás og meðaltalshæðin á Y-ás.  
 

 

Niðurstöður á einkunnun fyrir gæði bruma  milli afkvæmahópa eru í góðu samræmi 

við niðurstöður á kalhlutfalli og lifun afkvæmahópanna.  Brummyndun var eins og 

lifunin og kalhlutfallið almennt lélegri í Hellismýri en á Vöglum.   

7 Ályktanir / Lokaorð 

Niðurstöður tilraunanna sem mældar voru í þessu verkefni gáfu ekki skýrar 

niðurstöður í heildina á mun á lifun, vexti, kali og gæði bruma milli þeirra 

afkvæmahópa sem prófaðir voru. Þó var eins og fram kemur í kafla nr 5 um 

´Niðurstöður, að tölfræðilega marktækur munur reyndist vera á lifun og kali milli 

afkvæmahópa á Vöglum. Tilgáta var sett fram í upphafi um hvort marktækur munur 

væri milli afkvæmahópa reyniviðar hvað varðaði lifun, vöxt, kal og heilbrigði bruma. 

Í stuttu máli má segja að þessar tilgátur hafi ekki staðist. Þegar saga reynis á Íslandi 

er skoðuð má ætla að töluverð aðlögun væri búin að eiga sér stað í hverjum 

landshluta fyrir sig. Vitað er að tré aðlagast síbreytilegu veðurfari með tímanum og 

sú aðlögun erfist á milli kynslóða. Með þessa vitneskju að leiðarljósi var líka reiknað 

með því að afkvæmi norðlenskra mæðra stæðu sig betur á Norðurlandi, og 

sunnlenskar mæður gæfu af sér afkvæmi sem þrifust best á Suðurlandi. Þetta reyndist 

ekki vera algilt því næst besti afkvæmahópurinn á Vöglum kemur úr Reyjavík og þrír 

af fimm afkvæmahópum sem sýndu bestu lifun í Hellismýri komu af Norðurlandi. 

Það styður reyndar þá kenningu sem víða hefur komið fram að betra sé að flytja 

norðlæg kvæmi suður á bógin heldur en að flytja suðlæg kvæmi á norðlægari slóðir. 

Til að finna hentugustu einstaklingana til kynbóta er eins og komið hefur fram hér er 

notast við kvæmarannsóknir.  Þetta er enn mikilvægara en ella þegar rækta á tré til 

sérhæfðra nota, svo sem til framleiðslu smíðaviðar eins og er eitt af markmiðum 

heildar verkefnisins. Mikilvægt er að fylgja þessum tilraunum eftir og halda áfram 

með afkvæmatilraunir á reynivið. Velja þyrfti tilraunum sambærilega vaxtarstaði til 

að hægt sé að bera saman vöxt og viðgang  afkvæmahópa á milli landshluta. Vegna 

þess hve ólíkar landgerðirnar eru, annars vegar blaut mýri og hins vegar frjósöm 

fjallshlíð ,sem afkvæmatilraunin sem hér að fjallað um var sett í, er ekki hægt að gera 

þennan samanburð á milli svæðanna.  Hluti af því sem gott væri að rannsaka í 

framhaldi af þessari tilraun er uppruni mæðrana með DNA rannsóknum. Sagan segir 

okkur að auk íslenska reyniviðarins hafi komið hingað mikið af reynivið bæði frá 

Dannmörku og Noregi í upphafi síðustu aldar og gæti vitneskja um uppruna 

mæðrana væntanlega bætt miklu við til framfara í kynbótastarfinu.  

Mynd 16. Samanburð á ársvexti afkvæmahópa í tilraun haustið 2007 annars 
vegar á Vöglum, táknað með(V) og hins vegar í Hellismýri táknað með (H). Í 
þennan samanburð voru eingöngu teknir með þeir afkvæmahópar sem eru á 
báðum stöðum. Nöfn afkvæmahópa eru á x-ás og meðaltalshæðin á Y-ás.  

Mynd 17. Hæð vorið 2007, hæð-haustið 2007 og ársvöxtur afkvæmahópana í 
tilrauninni á Vöglum. Í þennan samanburð voru eingöngu teknir með þeir 
afkvæmahópar sem eru á báðum stöðum. Nöfn afkvæmahópa eru á x-ás og 
meðaltalsprósenta á Y-ás.  

Mynd 18. Hæð vorið 2007, hæð-haustið 2007 og ársvöxtur afkvæmahópana í 
tilrauninni í Hellismýrinni. . Í þennan samanburð voru eingöngu teknir með 
þeir afkvæmahópar sem eru á báðum stöðum. Nöfn afkvæmahópa eru á x-ás og 
meðaltalsprósenta á Y-ás.  
 


